
ЗАПИСНИК
Од 40та седница на Управниот одбор на ЗЕЛС
Скопје, 13 март, 2018 г.

Присутни:

Петре Шилегов - Претседател на ЗЕЛС, Висар Ганиу - Потпретседател на ЗЕЛС, Митко Јанчев - Потпретседател на ЗЕЛС, Теута Арифи, Аљбон Џемаили, Медат Куртовски, Жика Стојановски, Ивица Тошевски, Аце Коцевски, Наташа Петровска, Благој Бочварски, Стефан Богоев, Коста Јаневски, Миликије Халими, Сашо Поцков, Илија Јовановски - Претсседател на Надзорниот одбор, Тони Бојковски – член на Комитетот на Советите. 

Дискусија:

Со поканата за оваа седница до членовите на Управниот одбор беше доставен следниот предлог:
ДНЕВЕН РЕД

1. Усвојување на завршната сметка на ЗЕЛС за 2017 година;

2. Усвојување на СИСТЕМАТИЗИРАНИ СТАВОВИ на ЗЕЛС;

3. Разгледување на инцијативата од општините Македонска Каменица, Старо Нагоричане, Ранковце и Кривогаштани и Мрежата на ТППЕ при ЗЕЛС околу решавање на проблемите со функционирањето на територијалните противпожарни единици;

4. Разгледување на иницијативата од општина Гази Баба за изменување и дополнување на Правилникот за минималните технички услови за вршење на дејноста складирање, третман и/или преработка на отпад, форма и содржината на образецот за добивање, промена или обновување на дозволата за складирање, третман и/или преработка на отпад како и формата и содржината на образецот на дозволата (Сл.весник 197/14);

5. Разгледување на барањето од ЈП Македонски железници инфраструктура;

6. Информација за средбата со синдикатот на УПОЗ;

7. Разно..

Присутните ги предложија следните точки за дополнување на Дневниот ред и тоа:

1. Разгледување на барањето на здружението на угосители “Охридски Еснаф”;

2. Одлука за изменување и дополнување на Планот за јавни набавки на ЗЕЛС

3. Донесување на одлука за датум на наредната седница на Генерално Собрание

Предложените точки за дополнување на дневниот ред и oстанатите предложени точки ќе бидат разгледани под точката разно.

ДНЕВНИОТ РЕД е усвоен едногласно.

ПРВА ТОЧКА:  
Усвојување на завршната сметка на ЗЕЛС за 2017 година

Информаија за содржината на финансискиот иззвештај даде Извршниот директор на ЗЕЛС кој ја образложи структурата на истиот и даде појаснување за обемот на расходите и приходите и нивната претежна намена. Беше истакнато дека ЗЕЛС во текот на 2017 година имаше намален обем на активности заради одржаните локални избори но и претходно поради вонредните политички околности во Републиката. 

	СТРУКТУРА НА ПРИХОДИ ОСТВАРЕНИ ВО 2017 ГОДИНА
	
	

	Приходи според извори
	денари
	Учество во вкупни приходи во %

	Приходи од членарина
	9,942,000.00
	60.50

	Приходи од донации
	2,151,650.00
	13.09

	Приходи од камата и позитивни курсни разлики и приходи врз основа на уредба
	197,433.00
	1.20

	Приходи од извршени услуги 
	4,141,068.00
	25.20

	Вкупно
	16,432,151.00
	100.00


Расходите во 2017 година се со следната структура:

	РАСХОДИ ВО 2017 ГОДИНА
	
	

	ОСНОВ
	денари
	Учество во вкупни расходи во %

	Трошоци за материјали ( канцелариски материјал , потрошен материјал , средства за хигиена)
	121,971.00
	0.78

	Трошоци за енергија (струја , парно , вода)
	900,282.00
	5.73

	Трошоци за пошта , телефон , интернет услуги
	842,540.00
	5.36

	Трошоци за одржување на системот на е- услуги, услуги за сервис и поправки
	2,498,590.00
	15.90

	Услуги за дизајнирање и печатење
	338,360.00
	2.15

	Услуги за превоз
	37,672.00
	0.24

	Трошоци за репрезентација (функционален трошок) 
	3,144.00
	0.02

	Трошоци за службени весници , огласи , објави
	121,463.00
	0.77

	Tрошоци за организирање на собрание , конференции , семинари , обуки (сместување , опрема и храна)
	280,880.00
	1.79

	Регистрација на возила , премии за осигирување на опрема и возила
	173,595.00
	1.10

	Банкарски  трошоци
	27,991.00
	0.18

	Интелектуални услуги (надокнада за елаборати,експерти, услуги за ревизија, услуги за СЈН) 
	278,796.00
	1.77

	Трошоци за меѓународна соработка( членарина , котизација )
	478,099.00
	3.04

	Трошоци за службен пат (трошоци за ноќевање, патни сметки , авио билети)
	65,475.00
	0.42

	Бруто плати , надоместоци и други примања на вработени
	8,849,731.00
	56.33

	Набавка на  опрема и софтверски апликации
	118,345.00
	0.75

	Даноци што не зависатот од резултатот, негативни курсни разлики, административни такси
	574,182.00
	3.65

	ВКУПНО РАСХОДИ
	15,711,116.00
	100.00

	
	
	


* * *

Генерален Заклучок е дека во текот на 2017 година ЗЕЛС остварил расход од 15 милиони  денари од кои најголем дел, во висина од 9 милиони денари, по основ исплата на бруто плати, надоместоци и други примања на вработени, додека останатите средства во најголем дел се наменети за тековни оперативни трошоци за објектот и работата на администрацијата на ЗЕЛС како и за одржување на информациските системи со кои управува ЗЕЛС за потребите на општините вклучително и обезбедување на клауд платформа но и организирање конференции, семинари, обуки за општинската администрација но и членарини кон меѓународни организации како NALAS, CEMR.
Што се однесува до приходите, во текот на 2017година остваарен е приход од 16 милиони денари,  каде над 9 милиони се од членарина, 2 милиона од донации и повеќе од 4 милиони од пружање на услуги. 
Во минатата година ЗЕЛС остварил прилично мал приход од членарина, како основен извор на приходи за што Управниот одбор на ЗЕЛС е веќе информмиран, а во врска со ова прашање се преземени и активности преку склучување на спогодби за исплата на долгот на општините по овој основ на рати.

ЗАКЛУЧОК: 
Управниот одбор ја задолжува стручната служба да достави известување до општините – членки на ЗЕЛС со кое ќе ги информира за услугите кои ЗЕЛС им ги овозможува на општините, а поврано со нивните долгови по основ на неплатена членарина да бидат информирани за начините кои им стојат на располагање за надминување на состојбата со утврдените долгови. 

ОДЛУКА: 
Управниот одбор едногласно ја усвои содржината на Завршната сметка на ЗЕЛС за периодот на 2017 година и на Генералното собрание му предлага истата да ја усвои на својата прва наредна седница.

ВТОРА ТОЧКА: 
Усвојување на СИСТЕМАТИЗИРАНИ СТАВОВИ на ЗЕЛС 

На претходната седница Управниот одбор формираше работна група со задача да го изготви Предлог – текстот на Систематизираните ставови на ЗЕЛС. Работната група се состана и ја изготви содржината на Предлогот кој е денес на дневен ред на оваа седница на Управниот одбор. Станува збор за документ кој треба да ги одразува политиките на ЗЕЛС но истиот треба тековно да се менува и надградува. 

Претседателот на Работната група информираше дека ова тело одржа една средба, на која е потврден начинот на кој треба да се систематизираат ставовите. Прифатен е предлогот да се утврдат нови систематизирани ставови, односно текстот на постјниот документ во целост да се препработи.Со содржината на овој документ се опфатени 16 точки кои системски ќе ги опфатат прашањата во преговорите со Владата. Отворени се и подлабински теми, како нов бран на децентрализација, со нови надлежности, подобрување на организационата поставеност на општините, нивна подобра финсниска состојба итн. Работната група е подготвена за секоја од точките да даде детално образложение, а при изготвувањето  на овој материјал избран е пристап врз основа на основа на тежина на прашањата кои се опфатени, при што работната група изготвила воопштен предлог, сметајќи дека е нецелисходно да се оди во детали.

Присутните побараа да се даде можност да се доработат точките со предлози во дополнителен рок. Предлогот да се гласа за секоја од точките поединечно не беше прифатен. 

ЗАКЛУЧОК: 
Се задолжува стручната служба на ЗЕЛС да го достави текстот на Предлог – документот до сите членови на Управниот одбор кои имаат обврска во рок од 15 дена да дадат свое мислење до работната група, а таа да ги вклопи или да дадае образложение зошто ги отфрлила предлозите.

ТРЕТА ТОЧКА: 
Разгледување на инцијативата од општините Македонска Каменица, Старо Нагоричане, Ранковце и Кривогаштани и Мрежата на ТППЕ при ЗЕЛС околу решавање на проблемите со функционирањето на територијалните противпожарни единици;

Со изменувањето и дополнувањето на Законот за пожарникарството се ограничи правото на општините кои не се опфатени со овој пропис, самостојно да формираат противпожарни единици. Градоначалниците на општините Македонска Каменица, Старо Нагоричане, Ранковце и Кривогаштани до ЗЕЛС доставија иницијатива за усогласување на прописите на начин што постојните веќе формирани противпожарни единици ќе го задржат својот статус. Овие општини веќе го информирале Директорот на Дирекцијата за заштита и спасување за актуелниот проблем, кој ги упатил на утврдување на став во рамките на ЗЕЛС кој дополнително би бил доставен до таа институција. Дополнително, проблемот се јавува и во постапката на усогласување на звањата и работните места на вработените пожарникари во овие противпожарни единици, кои неможат да добијат согласност од надлежното Министерство за информатичко општество и администрација заради немање основ за утврдување н вакви работни места согласно Законот за пожатникарство. Овие четири противпожарни единици се формирани во периодот на важење на старите прописи, а противпожарните единици ги формирале со донаторска помош, при што вработените пожарникари биле обуени по најсовремени стандарди. За потребата од продолжување со постоење на овие единици во конкретните четири општини зборува и искуството со нивната висока ефикасност заради конфигурацијата на теренот, оддалеченоста од урбаните центри, патната инфраструктура итн. Со ваквата сложена ситуација во која се наоѓаат овие општини, постои пречка за основана исплата на плати и надоместоци на вработените во овие противпожарни единици.

Општ е проблемот со противпожарните единици во делот на исплатите на платите и надоместоците за пожарникарите поради несоодветен пренос на средства со наменската дотација која се изготвува од стрна на Министерството за внатрешни работи. Со актотза преземање на противпожарните единици од страна на општините со процесот на децентрализација, се утврдил и тогашниот број на вработени, по што, секое заминување на преземените вработени во пензија или престанување на работниот однос по друг основ, се смета дека врз основа на Закон престанала обврска на државата да пренесува средства од буџетот за преземениот вработен. Оттука, наменската дотација за општините каде што постојат ТППЕ тековно се намалува, а секое ново вработување или пополнување на упразнето работно место е на товар на буџетот на општината.

Дополнително, општините во кои постојат противпожарни единици секогаш се должни да покриваат површини и на неколку соседни општини заради што настануваат големи трошоци. Растојанието кое противпожарно возило треба да го помине за да стигне на локацијата на пожарот или сообраќајната незгода понекогаш е со оддалеченост и од 40тина километри во еден правец, дистанца која генерира трошоци но и која се одразува на ефикасноста на единицата при интервенцијата. Токму затоа, малите општини треба да бидат мотивирани да отвораат свои единици заради поголема ефикасност во справувањето со незгодите.

Губењето на средствата од наменската дотација, но и неможноста истата соодветно да се зголеми со нови вработувања сходно на потребите на секоја противпожарна единица,  ги одвраќа општините од вработување на потребниот број на пожарникари затоа што истите треба да бидат и финансиски соодветно надоместени од буџетите на општините.

Со иницијативата од неколкуте општини, се предлага ЗЕЛС и дополнително да го отвори прашањето дали има потреба да се востановат противпожарни единици и во други општини кои се далеку од седиштето на сегашните единици, или можеби е потребно да се размислува да се отворат подрачни служби како истурени оделенија на постојните единиците со по неколку пожарникари. Потребно е да се отвори дијалог со надлежното Министерство и Дирекцијата за заштита и спасување заради непостоење на ваков стандард. Дополнително, се укажа и на потребата да се посвети внимание и на развојот и подготвеноста на волонтерските друштва кои треба да се вклучат во системот на противпожарна заштита и справување со незгоди на соодветен начин. 

Евидентна е и некоординираноста на службите кои треба да излезата на лице место на незгода или пожар, заради тоа што се случува на лице место да пристигне противпожарно возило од една општина, медицинско возило од друга општина и сообраќајна полиција од трета. Затоа е потребно да постои и градација на противпожарните сили и спасители со регионален пристап, а особено да се користи единствен систем на фрекфенции заради координација на службите. Постои и проект на Министерствот за внатрешни работи кој општините треба да го искоистат заради подобрување на состојбите. 

Генерално, беше констатирано дека проблемите треба да се поделат во два дела. Прво е прашањето дали противпожарните единици на овие четири општини е оправдано да згаснат, а  второ е прашањето дали општината реално може да го издржи организирањето и непречено функционирање, надградба и висок стандард на противпожарна заштита или треба да се размислуваа оваа надлежност да биде преземена од државата.

Општините се постаојано изложени на парични побарувања поради организирано утужување од страна на вработените во противпожарните единици кои органиирано, преку синдикат водат постапки за надомест на неисплатени средства, а како резултат на неусогласено сметководствена пресметка на платите но и неисплатени средства за прекувремена работа. Чест е случајот кога постои и самоволно овозможување за користење на прекувремени часови работа заради поголем основ за надомест.

ЗАКЛУЧОК: 
Управниот одбор на ЗЕЛС бара од Владата на Република Македонија и Министерството за внатрешни работи (за што ЗЕЛС директно ќе се обрати до Претседателот на Владата и Министерсот за внатрешни работи), да пристапат кон изготвување на нова стратегија за противпожарна заштита и справување со кризи со која долгорочно ќе се адресира прашањето на централизирано управување со системот на противпожарна заштита што би подразбирало и управување со регионални/територијални противпожарни единици, додека општините би го задржале правото на организирање и поддршка на доброволни противпожарни друштва. Владата и  Министерството особено треба да обрнат внимание на капацитетите и финансиските средства кои се ставени на располагање на општините.
Управниот одбор бара од Министерството за внатрешни работи и од Министерството за информатичко општество и администрација да го признае статусот на веќе формираните противпожарни единици согласно Зкаонот кој важел во времето на нивното основање и истито да го потврди со давање на согласност на актот за систематизација каде ќе бидат потврдени работните места на пожарникарите вработени во овие противпожарни единици. 

ЧЕТВРТА ТОЧКА: 
Разгледување на иницијативата од општина Гази Баба за изменување и дополнување на Правилникот за минималните технички услови за вршење на дејноста складирање, третман и/или преработка на отпад, форма и содржината на образецот за добивање, промена или обновување на дозволата за складирање, третман и/или преработка на отпад како и формата и содржината на образецот на дозволата (Сл Весник на Р.М. бр. 197/14)

Општина Гази Баба се обрати до ЗЕЛС со барање  на трговските друштва кои вршат дејност на складирање, третман и преработка на отпад на истата парцела, заради непречено вршење на работите, потребно е да им се овозможи правото да ја вршат дејноста најдоцна до една година пред реализација на Генералниот урбанистички план, односно деталниот урбанистички план соодветно. Ова барање општината го предлага заради тоа што одредени трговски друштва кои ја вршеле наведената дејност не можат да ја продолжат дозволата за вршење на дејноста.

ЗАКЛУЧОК: 
Управниот одбор ја прифати иницијативата на општина Гази Баба за изменување на Правилникот. Се задолжува стручната служба на ЗЕЛС да ја достави иницијативата до надлежното Министерство заради отпочнување на постапка за изменување и дополнување на соодветниот Правилник.
ПЕТТА ТОЧКА:
Разгледување на барањето од ЈП Македонски железници инфраструктура

Со Законот за железнички систем и Законот за јавните патишта се утврдува дека трошоците за одржување на пругата, патот, постројките и уредите што им служат на пругата и патот подеднакво ги сносат Управителот на инфраструктурата, во случајот ЈП Македонски Железници Инфраструктура и соодветната општина на чие подрачје се наоѓа железничкиот премин. Ова јавно претпријатие се обрати до ЗЕЛС со укажување на утврден долг по основ ненадоместени птрошоци утврдени со Закон со известување за бројот на премини кои секоја општина ги има и кои се основ на задолжувањето.

Присутните укажаа дека известувањето е воопштено, дека не постојат егзактни податоци за тоа која општина по кој основ и за кои премини должи кон ова јавно претпријатие, но укажаа и на нискиот степен ан безбедност на премините заради честите незгоди, непостоење на знаци и активна сигнализација, рампи, семафори итн. Исто така, за утврдениот долг не е извршено споредување на износите од страна на оптшинските служби кои би го потврдиле основот, зактивноста на преминот заради избегнување на паушално утврдување на долг по овој основ.

ЗКЛУЧОК:

1. Управниот одбор на ЗЕЛС констатира дека вака доставеното барање е воопштено и не дава можност за споредбено анализирање на податоците за поединечните долгови на секоја општина поединечно.

2. За да може да се разгледа ваквото барање и по истото соодветно да се утврдат предлози и мерки за идно постапување, потребно е податоците за секоја општина да бидат прикажани на начин на кој основано ќе ги изразува настанатите трошоци за одржување на пругата, патот, постројките и уредите за секој премин поединечно.

3. Управниот одбор ја задолжиува стручната служба во дополнително обраќање до Јавното претпрјатие да ги обезбеди потребните податоци и истите да ги достави до секоја од општините кои се опфатени со Законот заради нивно произнесување.

4. По прибраните информации и известувања од општините, Управниот одбор на ЗЕЛС ќе има целосна информација за да може да распарава по ова прашање на следна седница.

ШЕСТА ТОЧКА: 
Информација за средбата со синдикатот на УПОЗ

На средбата остварена помеѓу Синдикатот на УПОЗ и Претседателот на ЗЕЛС, било побарано овозможување на услови за непречен пристап на синдикалните активисти до вработените и признавање на репрезентативен статус на овој синдикат, а со цел непречен развој на синдикалното организирање и создавање на услови за клучување на Колективен договор со оваа организација. Средбата имала протоколарен карактер. На средбата се разговарало и за правото за исплата на регрес за годишен одмор, исплата на јубилејните награди кои треба да се исплаќаат за одреден број на години работа во администрацијата итн.На претставниците на синдикатот на средбата им е укажано дека треба да продолжат со успешна работа и да доспеат до статус на репрезентативен синдикат заради што во дадениот момент е рано да се разговара за било каков колективен договор.

СЕДМА ТОЧКА: 
Разно

1. Барања на руралните општини до Управниот одбор на ЗЕЛС.

Претставниците на руралните општини во Републиката остварија своја средба во рамките на ЗЕЛС од каде се произлезени повеќе барања кои понатаму се доставени на усвојување од страна на Управниот одбор на ЗЕЛС и тоа:

1. Да се разгледа можноста руралните општини да добиваат повеќе сретства од ДДВ. Тоа им е на нив еден од главните приходи и многу им значи особено за исплаќање на плати за вработените. Еден од предлозите е да се зголеми фиксниот дел за руралните општини.

2. Да се испрати барање до министерството за земјоделие, шумарство и водостопанство, со кое ќе се побара да достават список на сите парцели на земјоделски земјиште, кое е издадено под закуп. Со писмото да им се предложи да направат електронска алатка, со чија помош општинските служби ќе можат да следат кои парцели се дадени под закуп и колку се остварува од истите. Да се забрза и регулира наплатата.

3. Постапката за носење на ДУПови да се поедностави и забрза. Таа е особено тешка и бара дополнително ангажирање на вработените.

4. Зголемување на фондот за патишта и враѓање на негоата пресметковна состојба во период пред 2009 година. 

5. Да се среди состојбата со противвпожарните единици. Да им се овозможи на руралните општини да можат, со помош на меѓуопштинска соработка, или самостојно, да организираат свои противпожарни служби, а финансиските сретства за плати и опрема да се предвидаат во наменската дотација.

6. Да се испрати допис до министерствата за транспорт и врски, министерството за земјоделие и Агенција за катастар и да се замолат поделбата да не ја прават по старата територијална поделба на 34 општини, туку да го погледаат Законот за територијална поделба и согласно истиот да ги направат соодветните поделби и да го ускладат своето работење согласно тој закон. Со работењето со поделба на 34 општини, се прават многу грешки, а и финансиските сретства се исплатуваат во несоодветни општини, односно не таму каде што физички се наоѓа земјата.

7. Да се побара од Владата со соодветна измена на закони, општините да добиваат најмалку 50% и од концесијата на песокот во реките.

8. Да се изменат законите и соодветно да се поделат сретствата од концесија на шумите и пасиштата помеѓу општините и Владата. Огромни се трошоците кои ги имаат општините поврзани со поправање на патна инфраструктура токму заради транспорт на дрва, а од тоа не остваруваат никакви сретства.

9. Индустриските општински зони да бидат во закон, а државата да најде начин соодветно да ја помогне нивната изградба.

10. Да се посвети поголемо внимание на изградба на градинки во рурални средини, а да се обезбедат дополнителни сретства и во блок дотациите.

11. Да се забрза постапката за издавање на запленети возила, а теренските воззила приоритетно да можат да ги добиваат руралните општини.

12. Да се најде начин и уште еднаш да се разгледа можноста да општините кои ќе  добијат сретства преку програмата за финансиска подршка на руралниот развој, доколку на тендер остварат цена, која се вклопува во добиените сретства од овој фонд, да немаат обврска за самостојно покривање на ДДВто за тие проекти, туку тоа да влезе во предвидените сретства.

13. Да се забрза пренамената на земјоделско земјиште во градежно, особено таму  каде тоа ќе значи развој на општината.

Дополнително беше отворена дискусија во однос на прашањето за изградбата на градинки во рурални средини. Истакната беше реалната потреба за голем број на деца кои се на чекање за влез во градинки, што е најизразено во Градот Скопје, кога општините како што е случај со општина Гази Баба која во руралниот дел има само една градинка. Оттука децата од руралните средини мора да бидат прифатени од градинките во урбаниот дел со што се ограничува и можноста на децата од урбаниот дел да одат во градинка заради преоптовареност на градинките. Беше посочена програмата на Министерството за труд и социјална политика која предвидува поддршка на општините за изградба на нови градинки каде општините кои имаат готови проекти и донесен урбанистички план со соодветна намена на земјиштето може да аплицираат за обезбедување на средства за изградбана нови и реконструкција на постојните градинки заради проширување на нивниот капацитет.

Беше отворена проширена дискусија во однос на прашањето за користење на средства за поддршка на руралниот развој, каде добиените средства за реализација на проекти не предвидуваат и исплата на ДДВ при реализацијата на средствата што ги оптоварува општините со големи износи по овој основ коио се во висина од 18% од добиениот износ. Така, доколку одреден проект изнесува половина или дури и еден милион евра, износот на ДДВ достигнува високи суми кои не можат да се надоместат од скромните буџети на руралните општини. 

Присутните беа информирани и за најавата дека претстои дополнителна фискална децентрализација со зголемување на износот на ДДВ како изворен приход на општините, а за целите на развој постои иницијатива и за поедноставување на постапката на донесување на детални урбанисстички планови заради развој. 

ЗАКЛУЧОК: 

1. Управниот одбор на ЗЕЛС ги прифаќа барањата доставени од страна на руралните општини. 

2. Се задолжува стручната служба на ЗЕЛС во име на Управниот одбор да се обрати до сите општини со известување дека во рамките на програмата за капитални инвестиции на МТСП постои можност врз основа на изготвена проектна документација да се обезбедат средстава за изградба на градинки, а општините се повикуваат да достават апликации.

3. Управниот одбор бара од Министерството за земјоделство шумарство и водостопанство да пристапи кон измена на актите со кои се уредува постапата за доделување на средствата од Програмата за поддршка на рурален развој на начин што на општините ќе им биде овозможено доделениот износ на средства по поднесена апликација да се однесува на обете, на основните средства и на износот на ДДВ за набавените стоки, услуги и работи. За ова барање ЗЕЛС ќе гоизвести и Претседатлеот на Владата на Република Македонија.

2. Разгледување на барањето од здружението на угостители “Охридски еснаф”

Здружението на угостители “Охридски еснаф” до Управниот одбор на ЗЕЛС достави барање за давање на мислење но и укажување на општините за несоодветно утврдување на надомесст за користење на јавни површини за постапување на маси и столици пред угостителски објекти кој покрај утврдениот износ на комунална такса согласно каонот за комуналните такси, кон угостителите се утврдува и надомест по основ на закуп на градежно земјиште. Според укажувањето на ова здружение, во Законот за градежно земјиште не е предвидено давање под закуп на јавни површини, а доколку се пристапи кон утврдување на закупнина, постапката предвидува спроведување на постапка на јавно наддавање заради избор на најповолниот понудувач, што во конкретниот случај нити е возможно нити е спроведено од страна на повеќето општини во државата. Оттука, со обраќањето се бара Управниот одобор д а зазаеме став и да ги извести општините за истото. 

Управниот одбор отвори дискусија по ова прашање.

ЗАКЛУЧОК: 
Управниот одбор констатира дека ЗЕЛС нема надлежност да ја коментира работата на Советот на нити една општина во Републиката нити да ја контролира работата на општините во било кој облик, заради што деловните субјекти се упатуваат да ги искористат сите правни можности кои им стојат на располагање заради остварување на своите права во постапка пред надлежните органи.

3. Разгледување на проблемот со примената на Законот за државни службеници, 

Законот за државни службеници е многу рестриктивен во однос на правото на општината како  работодавец да може да врши реорганизација на службениците заради поголема ефикасност во работењето нити има право  во поглед на соодветно наградување, рокови, обем на работа и изршени работни задачи. Статусот државен счужбеник на вработените во општинската администрација им гарантира лагодност при што се намалува ефикасноста, иницијативноста и учинокот при извршувањето на работните задачи. Законот не предвидува нити стимулирање на службениците кои покажуваат особено залагање и посветеност во извршувањето на работите.

Управниот одбор констатираше дека идентична е состојбата во овој поглед во сите општини а присутните беа информирани Законот за административните службеници нема да се менуви во текот на 2018 година заради мерењата на резултатие од учинокот на претходнопреземаната реформа која била спроведена во рамките на проект финансиран со средства од Европската Унија, но дека констатираните недоследности ќе може да се отстрануваат во текот на 2019 година.

Управниот одбор во однос на оваа точка не донесе заклучок.

4. Разгледување на проблемите во однос на примената на Законот за постапување со бесправно изградени објекти

Општините имаат огромен борј на предмети, као што е истакнато, во општина Кавадарци се поднесени 8000 барања за легализација на бесправно изградени објекти. Најголемиот проблем се јавува во примената на утврдената постапка со Зкаонот каде што во случај кога не постои доказ дека објектот е изграден пред 1 септември 2011 година, барателот треба да даде изјава под кривична и материјална одговорност со која го потврдува овој факт, кога Комисијата која ја спроведува постапката треба да предложи донесување на Решение за правен статус на објектот. Општините, немајќи можност да извршат проверка на времето на градбата на објектот, користат алтернативни алатки како што е јавно – достапната апликација GOOGLE MAPS при што соодветно и одлучуваат и евентуално го одбиваат барањето. Во постапка пред второстепен орган, доказот за градба на објектот во одреден период со користење на претходнонаведената софтверска алатка не се уважува како доказ, донесениот акт со кој се одбива барањето се поништува и предметот се враќа на повторно постапување. Општината нема правен стандард нити правно становиште утврдено од страна на надлежен орган кое ќе може да го земе како веродостојно при оценувањето на фактите во постапката. И дополнително, со последните измени на Зкаонот не е јасна временската границата, до кој рок градбите кои биле изградени можат да бидат предмет на легализација.

Исто така беше укажано и на потребата општините да алоцираат поголем број од своите расположливи човечки ресурси за побрзо спроведување на постапките по поднесено барање за легализација заради повеќето придобивки од легализираноте објекти, а особено утврдувањето на данокот на имот како приход на општините. 

Согласно Закон општините се должни да ги усогласат податоците од своите евиденции со податоците во јавните книги при Агенцијата за катастар на недвижности. Станува збор за Законска обврска заради што е неразумно утврдувањето на надоместок за коористење на податоците од оваа институција кои доспеваат и до неколку милиони за оваа намена, а конкретно за општина Кавадарци, бил утврден износ од 7 милиони денари. Неразумна е обврската да предвидува толку голем износ на средства во својот буџет заради оваа Законска обврска. Во спротивно, дококу овие податоци не се обезбедат, општината нема да може да утврди данок на миот, а со тоа може да изгуби и до 20 милиони денари на годишна основа. 

ЗАКЛУЧОК: 


1. Управниот одбор на ЗЕЛС бара од Агенцијата за катастар на недвижности и Министерството за финансии да се има во предвид ефикасноста на наплатата на данокот на имот поврзано со пробемот што општините го имаат при превисоките трошоци за користење на податоците од Катастарот на недвижности кои се законска обврска на општините а Управниот Одбор смета дека оваа услуга на општините треба да им биде обезбедена бесплатно.

2. Управниот одбор бара од Владата на Република Македонија и од Министерството за транспорт и врски како Второстепен орган во постапките по обжалените донесени акти врз основа на Законот за легализација на бесправно изградените објекти да го земе во предвид укажувањето на сериозната злоупотреба на законските одредби со лажно прикажување на фактичката состојба за времето на изградба на објектите кои се предмет на легализација со лажно давање на изјава заради создавање на факти во прилог на барателот заради уважување на поднесеното барање. Управниот одбор му укажува на Министерството за транспорт и врски како второстепен орган во оваа постапка да ги земе за веродостојни изведените докази во постапката за  легализација и да даде верба на доказите кои ги извеле органите на единиците на локалната самоуправа. 

3. Управниот одбор на ЗЕЛС и укажува на Владта на Република Македонија дека секое пролонгирање на роковите за постапките за легализација во целост спречува креирање на политики на урбан развој на општините. Од тие причини сметаме дека важноста на аовој Закон не треба да биде продолжувана. 

5. Разгледување на состојбата со организирање на превоз на учениците од страна на општините

При организирање на превозот на учениците и спроведување на постапка на јавна набавка, евидентирана е тендениција на организиран настап на превозниците и координирано истакнување на цените кои се неколкукратно повисоки отколку цените за користење на услугите во јавниот превоз. На овој начин неразумно се одлеваат големи буџетски средства.

Општините Битола и Тетово на Управниот одбор му предлагаат да прифати иницијатива за изменување на прописите на начин што ќе овозможи, средствата за превоз за секој ученик да бидат исплатувани на родителите, кои ќе имаат избор каков превоз на учениците ќе користат и тоа во подрачјата покриени со мрежата на организираниот јавен општински превоз, а за подрачјата кои што со јавниот превоз не се опфатени, општината и понатаму ќе спроведува постапки за ангалирање на превозник за да излезе во пресрет и на овие ученици.

Управниот одбор по ова прашање не донесе заклучок.

6. Донесување на Одлука за изменување и дополнување на Планот за јавни набавки на ЗЕЛС за 2018 година. 

Со оглед дека Министерството за транспорт и врски и ЗЕЛС склучија договор со кој на ЗЕЛС му се предаваат на трајно користење хардверската инфраструктура и софтверската апликација на информацискиот систем за управување со градежно земјиште сопственост на Република Македонија, на ЗЕЛС му е утврдена обврска за тековно одржување и надградба во име на сите надлежни органи во Републиката.

Оттука, со Планот за јавни набавки кој Управниот одбор на ЗЕЛС го донел во рок утврден со Закон и во кој е предвидена ставката за одржување на овој информациски систем со оглед на сознанијата кои ЗЕЛС ги добил од страна на Министерството за транспорт и врски, а со кој ЗЕЛС предвидел поголем износ на средства бидејќи немал сознанија за вредноста на информацискиот систем до моментот на неговото предавање, со оваа Одлука се врши усогласување на проценатата вредност на набавката на услуга за тековно одржување и надградба на информацискиот систем па проценетата вредност се корегира на помал износ, а солгасно одредбите на Законто за јавните набавки.

ОДЛУКА: 
Управниот одбор ја усвои Одлуката за изменување на Планот за јавни набавки на ЗЕЛС за 2018 година и тоа во делот на приценетата вредност на предвидената набавка на услугата за тековно одржување и надградба на информацискиот систем за управување со градежното земјиште сопственост на Република Македонија во намален износ на проценетата вредност согласно каонот за јавните набавки.

7. Донесување на Одлука за свикување на втората седница на Генералното Собрание на ЗЕЛС

Управниот одбор е орган кој согласно Статут има надлежност да го свика Генералното Собрание на ЗЕЛС на своја тековна седница. 
Седницата ќе се одржи на 26 април, 2018 година во Скопје.

ОДЛУКА: 
Управниот одобор однесе Одлука за свикување на втората седница на Генералното Собрание на ЗЕЛС кое ќе се одржи на 26 април, 2018 година во Скопје.

Скопје 13 март, 2018 г.

Составил:

Стручната служба на ЗЕЛС

